
0.0.1 kammasuttaṃ

1. navapurāṇāni bhikkhave, kammāni desissāmi, kam-

manirodhañca, kammanirodhagāminiñca paṭipadaṃ.

taṃ suṇātha, sādhukaṃ manasikarotha, bhāsissāmīti.

2. katamañca bhikkhave purāṇaṃ kammaṃ? cakkhuṃ

bhikkhave purāṇaṃ kammaṃabhisaṅkhataṃ abhisañ-

cetayitaṃ vedanīyaṃ daṭṭhabbaṃ. sotaṃ purāṇaṃ

kammaṃabhisaṅkhataṃ abhisañcetayitaṃ vedanīyaṃ

daṭṭhabbaṃ. ghānaṃ purāṇaṃ kammaṃ abhisaṅkha-

taṃ abhisañcetayitaṃ vedanīyaṃ daṭṭhabbaṃ. jivhā

purāṇaṃ kammaṃabhisaṅkhatā abhisañcetayitaṃ ve-

danīyaṃ daṭṭhabbā. kāyo purāṇaṃ kammaṃ abhisaṅ-

khato abhisañcetayitaṃ vedanīyaṃ daṭṭhabbo. mano

purāṇaṃ kammaṃabhisaṅkhato abhisañcetayitaṃ ve-

danīyaṃ daṭṭhabbo. idaṃ vuccati bhikkhave, purā-

ṇaṃ kammaṃ.

3. katamañca bhikkhave navaṃ kammaṃ? yaṃ kho

bhikkhave etarahi kammaṃ karoti kāyena vācāya ma-

nasā. idaṃ vuccati bhikkhave navaṃ kammaṃ.

4. katamo ca bhikkhave kammanirodho? yo kho bhik-

khave kāyakammavacīkammamanokammassa1 nirodhā

vimuttiṃ phusati. ayaṃ vuccati bhikkhave, kammani-

rodho.

1kāyakammaṃ vācākammaṃ manokammaṃ - sīmu, sī.

5. katamā ca bhikkhave kammanirodhagāminī paṭi-

padā: ayameva ariyo aṭṭhaṅgikomaggo. seyyathīdaṃ:

sammādiṭṭhi sammāsaṅkappo sammāvācā sammākam-

mānto sammāājīvo sammāvāyāmo sammāsati sammā-

samādhi. ayaṃ vuccati bhikkhave kammanirodhagā-

minī paṭipadā.

7. iti kho bhikkhave desitaṃ vo mayā purāṇaṃ kam-

maṃ desitaṃ navaṃ kammaṃ, desito kammanirodho,

desitā kammanirodhagāminī paṭipadā. yaṃ vo bhik-

khave, satthārā karaṇīyaṃ sāvakānaṃ hitesinā anu-

kampakena anukampaṃupādāya, kataṃ vo taṃmayā2.

etāni bhikkhave rukkhamūlāni, etāni suññāgārāni, jhā-

yatha bhikkhave, mā pamādattha, mā pacchā vippaṭi-

sārino ahuvattha, ayaṃ vo amhākaṃ anusāsanīti.

2kataṃ kho mayā - syā.

